
 

 

Abraham, Isak hte Yaku a Kărai Kăsang  

(Saturday – First Morning Session) 

Message Seven 

Lăta la hkrum ai lam, hpăran hpăreng hkrum ai lam hte hten run hkrum ai lam 

Htina chyum daw – Nin 25:22-23, 31:38-41, 32:22-32, 34:30 

I. Yaku gaw Kărai Kăsang a mărang e, lăta la hkrum ai. Dai măjaw Yaku hta, Kărai Kăsang a 

lăta la ai lam hpe mu lu ai – Nin 25:21-26, Rom 9:11.  

A. Kărai Kăsang gaw Yaku hpe tsawra nna, shi hpe lăta la ai – kaji 13, Mal 1:2, Ehp 1:4, 2:4.  

B. Yaku rai nshăngai shi yang, ginding aga gărai nlat yang lăta la hkrum ai – Nin 25:22-23, Ehp 1:4.  

1. Yaku gaw Kărai Kăsang a mărang e, shăga la hkrum ai, dai gaw shi a dinghkrai shăkut shăja 

ai mărang e nre ai– Nin 25:22-23, 26.  

2. Yaku a lăta la lam gaw, shăga la ai Kărai Kăsang, n-gaw nwoi nga ai Kărai Kăsang hte Kărai 

Kăsang a chyēju a lam rai nga ai – Rom 9:11.  

C. Yaku zawn anhtē gaw, mungkan gărai nlat yang lăta la hkrum ai ni rai nga ai – Ehp 1:4, 2 Ht 

2:13, Yhn 15:16a. 

1. Hkristu gaw, Kărai Kăsang lăta tawn ai anhtē a gai wang rai nga ai – Ehp 4:1.  

2. Kărai Kăsang gaw anhtē hpe chyăloi nhkoi hta chyē tawn da ai hte măren, lăta la ai – 1Pe 

1:2, Rom 8:29.  

3. Kărai Kăsang a lăta la ai lam gaw, Mădu a up nga ai n-gaw nwai hta mădung nga ai. Kărai 

Kăsang a mărang e lăta la hkrum ai anhtē hpe Mădu a myit dik myit pyaw lam de shăga woi 

na hpe, Mădu hta kamsham ra ai – 9:11-13, 16. 

4. Kărai Kăsang gaw, htani htana lai sai aten hta, anhtē hpe lăta la ngut ai hpang, Mădu a tau 

hkru san da ai lam hte nhtoi gu yang anhtē hpe shăga la ai – 8:28-29, Ehp 1:5.  

5. Anhtē gaw, Kărai Kăsang a yaw mătsing a mătu lăta la hkrum ai hte rau shăga la hkrum ai – 

Rom 9:11, 2 Tm 1:9.  

a. Nin 1:26 hta, măsha hpe hpan da lam a Kărai Kăsang a yaw shăda lam hta, măsha gaw 

Mădu a hkrang nsam hta, Mădu hpe dandawng na hte Mădu a uphkang lam hpe gawng 

mălai tai na hpe mădun da nga ai.  

b. Yaku a mătu Kărai Kăsang a yaw shăda lam gaw, shi gaw Kărai Kăsang a hkawseng 

shădang hku, hkrang nsam gălai let, Mădu hpe dandawng na, Mădu a hkrang hte bung 

pre na lam, Mădu hpe gawng mălai tai na hte Mădu a ahkaw ahkang hpe shăman 

shăkyang lu hkra, shi hpe hpăran hpăreng na rai nga ai, ndai gaw Kărai Kăsang a bandung 

rai nga ai – 44:7, 10. 

II. Yaku a asak hkrung lam gaw, Kărai Kăsang a hpăran hpăreng lam hpe gawng mălai tai ai sak 

hkrung lam rai nna, Yaku a Kărai Kăsang gaw, hpăran hpăreng ai Kărai Kăsang rai nga ai – 

31:38-41.  

A. Yaku gaw shăkut shărang ai sak hkrung lam hte sak hkrung na mătu, Kărai Kăsang măsat da ya 

wu ai. Kănu a hkritung kaw na, shi a sak hkrung lam jăhtum du hkra, hpăran hpăreng hkrum nu 

ai – 29:22-26, 27:1-29, 41-46, 28:1-5, 29:1-36:43.  

B. Yaku a sak hkrung lam hte măhkrum mădup ni hta anhtē gaw Kărai Kăsang a hpăran hpăreng 

lam ni hpe mu lu ai – 25:19-32:21. 

1. Kărai Kăsang a up hkang ai npu hta, Yaku a mătu măkau grup yin ni hpe lăjang ya wu ai. 

Kărai Kăsang a up hkang ya ai lăta gaw hpăran hpăreng na mătu, Yaku a ntsa hta nga nga ai. 

2. Yaku hpe hpăran hpăreng ya lam gaw, măra je yang ai lam nrai nga ai. Dai gaw Yaku măhtang 

Israela byin wa na hta, hkrang nsam gălai ya na mătu rai nga ai – kăji 28.  



 

 

3. Kărai Kăsang a up hkang ai npu hta, măyak măhkak hkrum ai măkau grup yin ni hte, Kărai 

Kăsang a hpăran hpăreng ya lam kaw na Yaku gaw hkrang gălai wa let, shi gaw Israela byin 

wa ai – 35:10.  

C. Yaku a lăbau gaw, Chyoi pra ai Wēnyi a gawn hkang ya ai ga shădawn rai nga ai – 47:9, 48:15-

16a, Heb 12:9-11.  

1. Chyoi pra ai Wēnyi a gawn hkang ya lam hta, Cyoi pra ai Wēnyi gaw anhtē a măkau grup 

yin, anhtē hpe gawn hkang ya ai măsha ni, măsa lam ni, măbyin ni yawng gaw, Mădu hkyen 

lăjang da ya lam ni rai nga ai – Rom 8:28.  

2. Chyoi pra ai Wēnyi a gawn hkang ya lam kaw na, Kărai Kăsang gaw anhtē a măsha dingsa 

hpe raw kau ya nna, ningnan hpan da ai lam a dat măbyin ni gaw, anhtē hta gawgap hkrum 

na rai nga ai.  

3. Anhtē a rudi asak hkrung lam gaw, Chyoi pra ai Wēnyi a hpăran hpăreng hkrum ngut yang 

she, Hkristu gaw anhtē a kăta de, măhkri shawn lu na rai nga ai- Gal 4:19, Ehp 3:17a. 

4. Anhtē a măkau grup yin hta na măsa lam ni hte, măsha shăgu gaw, anhtē a hkrang nsam gălai 

na mătu, Kărai Kăsang jai lang ai lăkung lăkup ni rai nga ai – Rom 8:28.  

III. Nin 32:22-23 gaw Yaku a asak hkrung lam – shi a gawng run ai lam hta ahkyak ai, măhkrum 

mădup hte mătut mănoi nga ai.  

A. Mădu Kărai gaw, Yaku hte kămu hkat ai lam hta, Yaku a rudi asak kăde ram nga ai lam, shi hta 

rudi atsam kăde ram n-gun ja nga ai lam hpe mădun dan na mătu rai nga ai – kăji 24.  

1. Kărai Kăsang gaw “Yaku a măgyi pawt na lăsa hpe ahtawk ya wu ai” kăji 32, hkumhkrang 

hta n-gun ja htum ai shăra măgyi pawt a lăsa hpe ahtawk ya ai lam gaw, Yaku a rudi asak, 

rudi atsam hpe hpăran hpăreng ai lam rai nga ai – kăji 25.  

2. Yaku gaw Kărai Kăsang a mărang e, hpăran hpăreng hkrum ai hpang, shinggan daw hta 

shăwoi na zawn raitim, kăta daw hta, shi a rudi asak gaw hpăran hpăreng hkrum sai rai nga 

ai. Mădu Kărai hpăran ya ai lam hta, shinggan daw sak hkrung lam nrai, kăda daw rudi atsam 

hpe Mădu gaw hpăran ya wu ai – 33:1-4, 32:25, 32.  

B. Yaku a măhkrum mădup hta Kărai Kăsang gaw, anhtē a rudi asak hpe hten run ra na lam, lăja 

lăna re ai lădat hta anhtē a rudi asak hpe hten run ra na hpe, mădun da nga ai – kăji 22-32.  

1. Nawku htung gaw, shinggan daw măsha a nga sat nga sa hpe gălai shai na mătu rai nga ai. 

Mădu a yaw mătsing hta Mădu a lădat gaw, măsha a kăta lam asak hpe hten run ya nna, shi 

a kăta lam măbyin hpe gălai shai ya na mătu rai nga ai – 2Ko 4:16.  

2. Mădu Kărai gaw anhtē a ahkyak htum ai daw hpe hpăran hpăreng ya ai shăloi, anhtē gaw 

lăgaw bye le ai ni byin wa nna, anhtē a kăta lam hta, shăwoi na hte nbung nu ai. Dai hpang 

anhtē gaw kăja ai ni nrai, lăgaw bye le ai ni byin wa ai – Nin 32:25, 31.  

C. Kamsham ai ni a shinggan măsha gaw hten run hkrum ra ai – Heb 4:12.   

1. Hkristu gaw, myit măsin hta gyit hkang hkrum ai kaw na lawt na mătu, anhtē a shinggan 

măsha gaw hten run hkrum ra ai- Ehp 3:16-17.  

2. Wēnyi lawt kawt lu na mătu, anhtē a shinggan măsha gaw hten run hkrum ra ai- Heb 4:12.  

3. Anhtē kăta hta Kărai Kăsang a asak lwi pru na mătu, anhtē gaw hten run hkrum ra ai – Yhn 

12:24-26, 19:34, 7:37-39, Pru 17:6-7.  

a. 2 Korinhtu 4:12 hta tsun tawn da ai anhtē a kăta hta si hkrung si htan a gram gălaw ya 

lam gaw, anhtē a măbyin hten run ai lam rai nga ai.  

b. Mădu Kărai gaw, hten run ai bang hkam gawm ni hpe, asak a lwi lam ni byin shăngun 

măyu ai. Anhtē hten run măgang, Kărai Kăsang a asak gaw anhtē kăta kaw na lwi pru 

măgang rai nga ai – Yhn 12:24-26.  

4. Anhtē myit măsin a dawshan shăgu gaw, Kărai Kăsang a mărang e hten run hkrum ra ai – 

Mat 16:24-25.  

a. Myit hpe hten run na ngu gaw, anhtē a nyan hpe n-jai lang ai, hkamsha lam hpe nmădun 

ai (snr) ra shărawng lam hpe nshăman sai hpe tsun măyu ai nrai nga ai – 1Hte 5:23.  

b. Anhtē a nyan, hkamsha lam, ra shărawng lam ni gaw, bungli gălaw nga ding yang rai 

nga ai, raitim, dai ni gaw hten run sai, hpăran hkrum sai hte dang mănga la hkrum sai rai 

nna, anhtē a wēnyi hpe mădat măra lam nga sai rai nga ai – 2Ko 4:16, Ehp 4:23, 2Tim 

1:7.  

5. “Nachying hpu ai mănam pyaw ai sau” lawm ai “hpu la ai mura nardu sau bu” gaw, hten 

agrawp hkrum yang she, nardu sau gaw, nta ting hpring hkra mănam pyaw lu na rai nga ai – 

Mrk 14:3, Mat 26:7, Yhn 12:3.  

a. Sau bu (shinggan măsha) gaw hten agrawp ai lam nnga yang, nardu sau gaw mănam 

pyaw lu na nrai nga ai – Mrk 14:3.  

b. Anhtē gaw tinang hkum hpe măkawp măga ai lam, mănam pyaw ai sau bu hpe sau hta 

grau na mănu shădan ai lam nmai nga ai. Anhtē a shinggan măsha hpe kăta măsha hta 

grau mănu shădan lam nmai nga ai – Mat 26:7, 2Ko 4:16.  

c. Anhtē a shinggan daw gaw, hten agawp ai lam nnga yang, kăta lam măbyin gaw lawt lu 

na nrai. Ndai lam, anhtē hta byin nga yang anhtē mătut sa na nmai nga ai zawn, Hpung 

mung mătut sa na lam măhkrun nga na nrai nga ai – Yhn 12:3.  

6. Kărai Kăsang gaw Hkristu hta tinang hkum nan hpe, anhtē a kăta de gălaw ya ai lam hta, 

anhtē a shinggan măsha gaw hten run ra ai – Ehp 3:16-17a. 

7. Hten run ai lam gaw, Hpung gawgap lam hta nnga nmai ra kădawn lam rai nga ai – Mat 

16:18, Ehp 4:16.  

a. Hpung gawgap lu na mătu, anhtē gaw shinggan măsha hten run ai hpe hkrum kădup 

hkamsha ra ai – 2:21-22.  

b. Anhtē gaw kăga ni hte jăhkrup gălaw ai rai yang, anhtē hten run na hpe ra shărawng na 

rai nga ai. Hten run ai lam nnga yang, jăhkrup gălaw ai lam mung nga na nrai nga ai.  

8. Pawlu zawn anhtē gaw, Hkumhkrang a shingran npu hta hten run hkrum ra nna, Hkumhkrang 

hta gawgap hkam na mătu lăngai sha re ai lădat gaw, hten run hkrum ra na lam hpe chyēna 

hkawn hkrang ra ai – Ksa 1:31, Ehp 4:16.  

 


